
                                                     PREMIERE EPISTRE.

QVI eut iamais eſtimé, que telle eut || eſté la ſottie d'vn homme, de non || ſeulement
estre fol, & auoir co-||gnoiſſance de ſa folie, mais außi || d'apeter que le monde en
eut co-||gnoiſſance ? Vrayement fault il que l'extremité de || folie ſe range dans vn
tel cerueau : Et ce d'autant || plus que nature nous instruit tous en general cou-
||urir nos deffauts & pechez. Il fault certes que ie || confeſſe, que grande feut celle
rage, qui s'imprima || dans mon eſprit, lors que luy laſchay la bride, pour || me
ſoubmettre à la volunté d'vne femme, mais || toutesfois excuſable, m'eſtant celle
faulte  com-||mune  auecques  tous.  Maintenant  qu'eſt  il  de  be-||ſoing  donner  à
entendre à vn peuple, de quelle ſor-||te de paßiõs & pointure ie feu nauré, ſi non
pour || deſcouurir plus apertement ma beſtiſe ? Excuſez || pour Dieu cette faulte
meßieurs, & ne l'imputez || à moy, ains à la force de mon deſtin, qui guide mes ||
œuures celle part. Et bien que pour mon regard ie || n'en attende aucun fruit, qu'vn
meſpris & con-||temnement de mon faict : ſi pourrez vous vous rẽdre ſages par ma
folie, quand recognoistrez par [f. D6r°]

ces lettres (diſcours certes de mes amours) d'vne || effrenée affectiõ la fin s'estre
cõuertie en vne deſ-||daigneuſe haine. C'eſt vne hiſtoire, m'en croyez, || vne hiſtoire
de ma folie, et ne dreſſay oncques ces || epiſtres qu'ainſi ou qu'amour, ou que
deſdain les di||ctoit : Deſquelles ſi les aucunes feurẽt (peut estre) || enuoyées, les
autres nõ, & les vnes & les autres || ſeulement faites pour plaiſir, ſi feurent elles
baſties ||  ſoubs la charge de ces deux trahiſtres capitaines, ||  qui à l'enuy ont
commandé ſus mes esprits. Que || pleuſt à Dieu que par esbat, & non aux deſpens,
|| & de mon temps, & de mon corps, ie les euſſe fa||çonnées. Pour le moins ne
ſentiroy-ie en moy l'a-||mertume d'vn regret : d'vn regret dy-ie, non point || d'auoir
eſté amoureux (ia ne plaiſe à Dieu que pa-||role ſi mal digerée ſorte iamais de ma
bouche) || mais d'auoir employé mes vœuz alendroit de cel-||le, de laquelle pour

recompenſe ie n'ay receu que || deffaueur. Ce neantmoins vous verrez de quelle ||
ſorte ie me ſuis eſperdu & idolatré en elle. Voire || vous diray plus, qu'encores eſt ce
icy le moins de || ce que ie fey oncques pour elle. D'autant que ia-||mais baſteleux
ne feit faire plus de tourdions à vn || Cinge, comme elle à fait de mon eſprit.  Choſe
à la || verité merueilleuſe, ie ne diray point monſtrueuſe, || qu'à la pourſuite d'vn
obiet, vn eſprit ſe ſoit diuer-||ſifié en ſi cõtraires manieres. Or ſi tel feut vn tems [f.
D6v°]

ſon priuilege d'ainſi ſe plaiſanter de moy, mainte-||nant eſt-ce la raiſon qu'vſant
quelque peu de mes || droits, außi ie me iouë de moy, & m'en iouant me || ſubmette
au langage de tous les hommes, deſquels || les aucuns me prendront parauenture à
riſée, & || les autres à compaßion. Mais quant à moy, ie pro-||teſte reſſembler ceux
qui ayants commis quelque || faulte, qui de ſoy n'eſt point pardonnable, taſchent || à
trouuer  quelque  ſatisfaction  pour  vaguer  nuds  ||  parmy  le  monde  :  Ainſi  me
proſternant à vn pu-||blicq, pour le moins penſe-ie acomplir le deuoir ||  de ma
penitence : laquelle ne me ſera point trop || griefue, ſi ie puis aperceuoir vn pauure
amant ſeu||lement, liſsant ces preſentes epiſtres, ſe donner telle || conſolation que
tout miſerable s'ordonne. [f. D7r°]

